
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

…  -ի 2020 թվականի  N … Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՓԵՏՐՎԱՐԻ 6-Ի N 115-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածների պահանջներով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի փետրվարի 6-ի «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցված բնակելի տարածքները սեփականաշնորհելու մասին» N 115-Ա որոշման հավելվածի ցանկի 6-րդ և 7-րդ կետերը ուժը կորցրած ճանաչել:

 
	Հայաստանի Հանրապետության
վարչապետ
	Ն. Փաշինյան

	 
Երևան
	






	
	«Հայաստանի Հանրապետության կառավարության 2020 թվականի փետրվարի 6-ի N115-Ա որոշման մեջ փոփոխություններ կատարելու մասին» ՀՀ կառավարության որոշման նախագծի հիմնավորում


	1.
	Անհրաժեշտությունը

	
	ՀՀ կառավարության 2020 թվականի փետրվարի 6-ի N115-Ա որոշման (այսուհետ` Որոշում) մեջ փոփոխություններ կատարելը պայմանավորված է Որոշման հավելվածի 6-րդ և 7-րդ կետով նշված ընտանիքներին ՀՀ կառավարության 2019 թվականի նոյեմբերի 21-ի N1666-Ն որոշմամբ հաստատված կարգի համաձայն` ՀՀ տարածքային կառավարման և ենթակառուցվածքների նախարարի 2020 թվականի մարտի 4-ի N1051-Ա և հուլիսի 7-ի N948-Ա հրամաններով բնակարանի գնման վկայագիր ստանալու կապակցությամբ:   

	2.
	Ընթացիկ իրավիճակը և խնդիրները

	 
	Պետական գույքի կառավարման կոմիտե (այսուհետ՝ Կոմիտե) էր մուտքագրվել Երևան քաղաքի Աճառյան 20/3 շենքի թիվ 326 սենյակի բնակչուհի Իրինա Սուրենի Ադիյանի և նույն հասցեի թիվ 325, 328 սենյակների բնակիչ Սերգեյ Յուրիի Բալայանցի դիմումները, որոնցով վերջիններս հայտնել էին, որ հանդիսանում եմ Ադրբեջանից բռնագաղթված և խնդրել էին իրենց ընտանիքների կողմից զբաղեցրած վերոնշյալ հասցեի սենյակները սեփականաշնորհել իրենց ընտանիքներին:
Նշված հասցեում բնակվող քաղաքացիները իրենց դիմումներին կից Կոմիտե էին ներկայացրել նաև ՀՀ կառավարության 2001 թվականի մայիսի 14-ի թիվ 404 որոշմամբ հաստատված կարգով պահանջվող բոլոր փաստաթղթերը:
Կոմիտեի կողմից նախապատրաստվող` «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց կողմից զբաղեցրած բնակելի տարածքները սեփականաշնորհելու մասին» ՀՀ կառավարության որոշման նախագծում (այսուհետ` Նախագիծ) ընդգրկվել էին նաև  Երևան քաղաքի Աճառյան 20/3 շենքի թիվ 326 սենյակի բնակչուհի Իրինա Սուրենի Ադիյանի և նույն հասցեի թիվ 325, 328 սենյակների բնակիչ Սերգեյ Յուրիի Բալայանցի ընտանիքները, որոնց փաստաթղթերը Կոմիտե էին ներկայացվել իրենց դիմումներին կից, քանի որ ընտանիքի անդամները հաշվառված և բնակվում էին համապատասխան սեփականաշնորհվող վերոնշյալ սենյակներում: Նախագիծը 06.02.2020թ-ին ընդունվել էր ՀՀ կառավարության թիվ 115-Ա որոշմամբ:
Այնուհետ, 22.07.2020թ-ին և 04.03.2020թ-ին Կոմիտե կրկին դիմումներ են ներկայացրել վերոնշյալ հասցեի բնակիչներ` Ս. Բալայանցը և Ի. Ադիյանը, որոնցով հայտնել են, որ իրենց ընտանիքները ընդգրկվել են Կառավարության 2019 թվականի նոյեմբերի 21-ի թիվ 1666-Ն որոշմամբ հաստատված ծրագրի (այսուհետ` Ծրագիր) շրջանակներում աջակցություն ստացող ընտանիքների ցուցակում, և  որ նույն որոշմամբ հաստատված հանձնաժողովը որոշում է կայացրել իրենց տրամադրելու բնակարան գնելու վկայագիր (ԲԳՎ), ուստի, ելնելով վերոգրյալից, վերջիններս հրաժարվել են ՀՀ կառավարության 06.02.2020թ-ի թիվ 115-Ա որոշմամբ թույլատրված իրենց  սենյակների սեփականաշնորհումից:
Միաժամանակ, ՀՀ կառավարության 2019թ-ի նոյեմբերի 21-ի Հայաստանի Հանրապետության տարեկան պետական բյուջեով նախատեսված հատկացումների հաշվին բնակարանների գնման վկայագրերի տրամադրման միջոցով բնակարանային ապահովման ծրագրի մասին թիվ 1666-Ն որոշման կարգի (այսուհետ` Կարգ) 4-րդ կետի համաձայն` վկայագիրը տրամադրվում է կամավորության սկզբունքով բնակարան (բնակելի տուն) ձեռք բերելուց հետո զբաղեցրած ոչ հիմնական շինությունը կամ ժամանակավոր կացարանն ազատելու (Ս. Բալայանցի և Ի. Ադիյանի ընտանիքները հրաժարվել են Որոշմամբ թույլատրված սենյակների սեփականաշնորհման պայմանագիր կնքելուց) պայմանով` Կարգի 38-րդ կետով սահմանված ընթացակարգին համապատասխան: Իսկ վկայագրի միջոցով բնակարանի ձեռքբերման ժանկետը սահմանվում է վկայագիրը ստանալու պահից 1 տարի` առանց ժամկետի երկարաձգման հնարավորության, ուստի անհրաժեշտություն է առաջանում փոփոխություններ կատարել Որոշման մեջ, քանի որ   Ի. Ադիյանի  և Ս. Բալայանցի ընտանիքներին տարամադրված վկայագրերի միջոցով բնակարան գնելու ժամկետները ավարտվում են համապատասխանաբար 2021 թվականի մարտի 4-ին և նույն թվականի հուլիսի 20-ին:
  Սակայն, ՀՀ կառավարության 2020 թվականի մայիսի 27-ի թիվ 866-Ն որոշմամբ լրացվել է ՀՀ կառավարության 2019 թվականի նոյեմբերի 21-ի թիվ 1666-Ն որոշման 24-րդ կետը և 24.1 կետի համաձայն՝ կորոնավիրուսային հիվանդության (COVID-19) տարածմամբ պայմանավորված բնակարանի գնման վկայագրի գործողության 1 տարի (12 ամիս) սահմանված ժամկետը երկարաձգվել է արտակարգ դրության ժամկետով /2020 թվականի մարտի 16-ից ժամը 18:30-ից մինչև 2020 թվականի մայիսի 14-ը ժամը 17:00-ն ներառյալ/: Հետևապես, ըստ Միգրացիոն ծառայության 02.10.2020թ-ի թիվ 01/07/3288-2020 գրության` Ի. Ադիյանի ընտանիքին տրամադրված վկայագրի միջոցով բնակարան գնելու ժամկետը ավարտվում է 2021 թվականի մայիսի 4-ին:
Ելնելով վերոգրյալից`  ՀՀ կառավարության 2019թ-ի նոյեմբերի 21-ի  թիվ 1666-Ն որոշման կարգի 39-րդ կետի համաձայն Կոմիտեի կողմից նախապատրաստվել է սույն որոշման նախագիծը:  

	3.
3
	Տվյալ բնագավառում իրականացվող քաղաքականությունը

	
	Սոցիալական և կենցաղային խնդիրների լուծումը։

	4.
	Կարգավորման նպատակը և բնույթը 

	
	1988-1992 թվականներին Ադրբեջանից բռնագաղթած, բնակարանի առաջնահերթ կարիք ունեցող անձանց մշտական օթևանով ապահովելու նպատակի իրականացում: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ՏԿԵՆ Պետական գույքի կառավարման կոմիտեի կողմից: 

	6.
	Ակնկալվող արդյունքը

	
	Ադրբեջանից բռնագաղթած ՀՀ քաղաքացիների բնակարանային խնդիրների լուծումը: 













Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2020 թվականի փետրվարի 6-ի N115-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ստացված առաջարկությունների և դիտողությունների 

	N 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը 
	Եզրակացություն

	1.
	Ֆինանսների նախարարություն
04.11.2020թ.
N01/8-4/16431-2020

	Հայտնել են, որ անհրաժեշտ է Նախագծի 2-րդ կետից հանել «պաշտոնական» բառը կամ ընդհանրապես հանել նշված կետը՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 6-րդ մասը, համաձայն որի անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:

	Հաշվի է առնվել։

	2.
	Միգրացիոն ծառայություն
02.10.2020թ.
N01/07/3288-2020
	ՀՀ կառավարության որոշման նախագծի վերաբերյալ առաջարկություններ և դիտողություններ չունեն:
Միևնույն ժամանակ հայտնել են, որ ՀՀ կառավարության 2020 թվականի մայիսի 27-ի թիվ 866-Ն որոշմամբ լրացվել է ՀՀ կառավարության 2019 թվականի նոյեմբերի 21-ի թիվ 1666-Ն որոշման 24-րդ կետը և 24.1 կետի համաձայն՝ կորոնավիրուսային հիվանդության (COVID-19) տարածմամբ պայմանավորված բնակարանի գնման վկայագրի գործողության 1 տարի (12 ամիս) սահմանված ժամկետը երկարաձգվել է արտակարգ դրության ժամկետով /2020 թվականի մարտի 16-ից ժամը 18:30-ից մինչև 2020 թվականի մայիսի 14-ը ժամը 17:00-ն ներառյալ/: Հետևապես, Ի. Ադիյանի ընանիքին տրամադրված վկայագրի միջոցով բնակարան գնելու ժամկետը ավարտվում է ոչ թե 2021 թվականի մարտի 4-ին, այլ 2021 թվականի մայիսի 4-ին:

	Հաշվի է առնվել։

	3.
	Կադաստրի կոմիտե
26.10.2020թ.
NՍԹ/6468-2020
	ՀՀ կառավարության որոշման նախագծի վերաբերյալ առաջարկություններ և դիտողություններ չունեն:
	-

	4.
	Քաղաքաշինության կոմիտե
02.11.2020թ.
N01/13/8468-2020

	ՀՀ կառավարության որոշման նախագծի վերաբերյալ առաջարկություններ չունեն: Միաժամանակ, հիմք ընդունելով «Նորմատիվ իրավական ակտերի մասին» օրենքը՝ առաջարկել են նախագծի նախաբանում «Հայաստանի Հանրապետության օրենքի» բառերը փոխարինել «օրենքի» բառով, իսկ նախագծում «N115 որոշում» բառերը՝ «N115-Ա որոշում» բառերով:
	Հաշվի է առնվել։

	5.
	Արդարադատության նախարարություն
30.11.2020թ.
N//26517-2020
	1. «Հայաստանի Հանրապետության կառավարության 2020 թվականի փետրվարի 6-ի N 115-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծում (այսուհետ՝ Նախագիծ) «ՆԱԽԱԳԻԾ» բառից առաջ նշված «Հայաստանի Հանրապետության կառավարության 2020 թվականի փետրվարի 6-» բառերն անհրաժեշտ է հանել:






2. Նախագծի տեքստային մասում անհրաժեշտ է ճիշտ նշել Հայաստանի Հանրապետության կառավարության 2020 թվականի փետրվարի 6-ի N 115-Ա որոշման վերնագիրը, մասնավորապես՝ «զբաղեցրած» բառն անհրաժեշտ է փոխարինել «զբաղեցված» բառով:

	1. Հաշվի չի առնվել, քանի որ Արդարադատության նախարարություն ներկայացված սույն նախագծում «ՆԱԽԱԳԻԾ» բառից առաջ նշված «Հայաստանի Հանրապետության կառավարության 2020 թվականի փետրվարի 6-» բառեր առկա չեն, ինչի վերաբերյալ տեղեկացվել է նաև վերջիններիս:
2. [bookmark: _GoBack]Հաշվի է առնվել, «զբաղեցրած» բառը փոխարինվել է «զբաղեցված» բառով:



